
रेलगाड़ियों का परिचालन बंद किया जाना

934.	श्री किरनमय नन्दाः

क्या रेल मंत्री यह बताने की कृपा करेंगे किः 

(क)	क्या यह सच है कि कम यात्री संख्या के कारण कुछ रेलगाड़ियों का परिचालन बंद कर दिया गया है;

(ख)	यदि हां, तो गत दो वर्षों के दौरान बंद की गई ऐसी रेलगाड़ियों की सूची का ब्यौरा क्या है; और

(ग)	क्या इन मार्गों पर ऐसी रेलगाड़ियों का परिचालन प्रारंभ करने से पूर्व संबंधित रेलगाड़ियों की संभाव्यता रिपोर्ट तैयार की गई थी?

उत्तर

रेल मंत्रालय में राज्य मंत्री (श्री राजेन गोहांई)

(क) और (ख): गत दो वर्ष के दौरान, 01.04.2016 से कम लोकप्रियता के कारण 3 जोड़ी गाड़ी सेवाएं बंद कर दी गई हैं। जिन गाड़ियों का परिचालन बंद किया गया है उनकी सूची नीचे दी गई हैः- 
	1.	56665/56666 कासरगोड – बायदूंर पैसेंजर
	2.	18209/18210 रायपुर – दल्ली राजहरा एक्सप्रेस 
3.	52975/52964 डॉ. अम्बेडकर नगर (महू) – सनावद पैसेंजर (मीटर लाइन पर)

(ग): 52975/52964 डॉ. अम्बेडकर नगर (महू) – सनावद पैसेंजर को छोड़कर इन गाड़ियों की घोषणा रेल बजटों में की गई थी इसलिए इन गाड़ियों के परिचालन की व्यवहार्यता की जांच की गई थी।

